
Erfðaskrá Péturs mikla. Rússaandúð og stóri smellur 

Það er fátt nýtt undir sólinni eins og allir vita. Það á vissulega líka við um stríðsáróður 

og falsfréttir. Í drjúga öld hefur „Erfðaskrá Péturs mikla“ flögrað um sali stjórnmála og 

fjölmiðla austan hafs og vestan, þegar nauðsyn hefur borið til að brýna busana gegn 

Rússum. Fyrsta grein hljóðar svo:  

„Rússneska þjóðin þarf stöðugt að vera á vígslóð til að halda hermönnum sínum við 

efnið og tryggja líkamlegt atgervi [þeirra]. … [Þannig] þjónar friðurinn stríðinu og 

stríðið friðnum, í þeim tilgangi að auka velgengni Rússa og varpa á þjóðina ljóma.“ 

Þetta hlýtur að hljóma eins og jólaguðspjall í eyrum stríðsæsingamanna Vesturlanda 

um þessar mundir.  

Fáir virðast vita, að Pétur mikli (1672-1725) bar það aldrei við að leggja undir sig 

Vestur-Evrópu í sjálfu sér. Hann barðist að vísu við innrásarher Karls XII (1682-1718), 

konung Svía og Finna, í Úkraínu, og braut heri hans á bak aftur í Finnlandi, Eistlandi og 

Lettlandi, því aðgengi að sjó var hinu vaxandi stórveldi nauðsynlegt.  

Pétur var reyndar mikill aðdáandi vestrænnar menningar, hermennsku, og 

verkkunnáttu. Í „vesturvæðingu“ rússnesku þjóðarinnar sneið hann skeggið af 

leiðinlegum, síðskeggja prestum sínum, skipaði yfirstéttinni að klæðast samkvæmt 

vestrænni tísku, lærði skipasmíðar í Hollandi og byggði öflugan flota.  

Pétur fór að dæmi sólkonungsins, Louis XIV (1638-1715), og hélt þjóð sinni upptekinni 

við að grafa út mýrar. Hann fyrir Sánkti Pétursborg, Loðvík fyrir Versölum. Pétur sótti 

bestu hönnuði Vesturlanda til að hanna borg sína. Miðborgin enn undrafögur. 

Sjálfur erkiskúrkurinn, Vladimir Vladimirovich Putin (f. 1952), forseti rússneska 

ríkjasambandsins, hefur Pétur að fyrirmynd sinni. Vladimir fæddist í þessari háborg 

vestur-evrópskrar-rússneskrar menningar. Þar gerðu fátækar mæður einnig uppreisn 

gegn þjóðhöfðingja sínum og báðu um brauð. Sánkti Péturborg var einn suðupotta 

Evrópu. 

Í fyrstu heimsstyrjöldinni sendu Þjóðverjar og Englendingar þangað Vladimir Ilyich 

Ulyanov (1870-1924) frá Sviss og Bandaríkjamenn Lev Davidovich Bronstein (1879-

1940) eða Leon Trotsky. Hugmyndin var að bylta ríkisstjórn Nikolai II Alexandrovich 

Romanov (1968-1918). Auðkýfingar á Wall Street fjármögnuðu byltinguna. 

Blóðbyltingarflokkur þeirra (kommúnistar, bolsévikkar), létu myrða zarinn, 

eiginkonuna, Alexandra Feodorovna (1894-1918), og börn þeirra fjögur á unga aldri. 

Brella Vesturveldanna gekk upp. Rússar drógu sig út úr stríðinu. 



Þegar friðarsamningar voru undirritaðir til að leiða þennan blóðunga harmleik til 

lykta, varð frönskum yfirhershöfðingja herliðs bandamanna í fyrstu heimsstyrjöldinni, 

Ferdinand Foch (1851-1929), að orði: Þetta eru ekki friðarsamningar, heldur tveggja 

áratuga vopnahlé. Því miður reyndist hann sannspár. Um tveim áratugum síðar brast 

á ný heimsstyrjöld. Og nú virðist sú þriðja vera hafin í Úkraínu eða vera í 

burðarliðnum. 

Úkraínustríðið hefur lengi verið í undirbúningi – og jafnvel þriðja heimsstyrjöldin. 

Hugveitur hergagnaiðnaðarins, fjármagnaðar af bandarískum og breskum 

auðkýfingum, sem mikil ítök hafa í ríkisstjórn og þingi Bandaríkjamannanna, hafa 

samið hverja álitsgerðina á fætur annarri um „eyðingu“ Rússa, eftir hrun 

Ráðstjórnarríkjanna. Eða eins og Dick Cheeney (f. 1941), fyrrverandi varaforseti, 

orðaði það: „… þannig að heiminum myndi aldrei aftur stafa hættu af [Rússum].“   

Þetta viðhorf endurómar í stefnumótun bandarískra yfirvalda og birtist greinilega í 

verkum Zbigniew Brzezinski (1928-2017), sem m.a. hefur ritað bókina, „Stóra 

taflborðið“ (The Great Chessboard), og Paul Wolfowitz (f. 1943). Báðir hafa ritað um 

nauðsyn þess, að Bandaríkjamenn umkringdu Rússa, ef svo færi, að „Erfðaskrá Péturs 

mikla“ öðlast gildi í utanríkisstefnu þeirra.  

En Bandaríkjamönnum er ekki nóg að sigrast á Rússum. Kína er einnig skotmark. 

Meira að segja ætla Bandaríkjamenn að leggja Sameinuðu þjóðirnar undir sig líka, sbr. 

greinargerðina: „Uppstokkun varna Bandaríkjanna“ (Rebuilding America‘s Defenses), 

sem er kafli í stærri áætlun, þ.e. „Áætlun um hina nýju bandarísku öld“ (Project for 

the New American Century). 

Zbigniew skrifaði m.a.: Evróasía er stærsta hnoss Bandaríkjanna á sviði 

heimsstjórnmálanna … og yfirburðir Bandaríkjamanna í veröldinni eru skilyrtir mætti 

þeirra í Evróasíu og hversu lengi honum verður viðhaldið. Hinn  gamli draumur 

vesturveldanna um að knésetja Rússa lifir sem sé enn góðu lífi, enda er þar mikil 

auðævi að finna. 

Hillary Diane Clinton (1947), fyrrverandi utanríkisráðherra Bandaríkjanna, skrifaði á 

þessa leið árið 2011: Bandaríkjunum er það bráðnauðsynlegt að nýta sér kraftinn og 

vöxtinn í Asíu til að opna nýja markaði, fjárfesta, eiga viðskipti, og tryggja aðgang að 

nýrri tækni.  



Úkraína er vissulega ekki undanskilin, enda er þar talað um stríð og hagsmuni í sömu 

andránni. Gjörspilltir auðkýfingar innan lands og bandarískir kaupsýslumenn, skara eld 

að eigin köku.  Úkraínsku stríðshaukarnir tryggja rán á eigum almennings og liggja í 

stríði við eigin landsmenn í austur héruðunum, sbr. skýrslur frá Öryggis- og 

samvinnustofnun Evrópu (Organization for Security and Cooperation in Europe - 

OSCD). Því hreinsa skal landið af illsku og ómennum, sagði Arseniy Petrovych 

Yatsenyuk (f. 1974), fyrrverandi forsætisráðherra þjóðarinnar. Úkraínsku 

brennuvargarnir í Odessa, kölluðu íkveikjufjöldamorðin að grilla skordýr. 

Franski blaðamaðurinn, Thierry Meyssan (f. 1957), segir, með tilvísun til gagna OSCD: 

„Það er rangt, að Rússar hafi hafið stríðsátökin í Úkraínu 24. febrúar. Það gerðu [hins 

vegar] Úkraínumenn vikunni þar á undan. OSCE ber þessu vitni. Þessi jaðarátök voru 

skipulögð frá Washington í því skyni að þvinga fram nýja heimsskipan (New World 

Order). Fyrst skyldi útloka Rússa, því næst Kínverja. Látum ekki blekkjast!“  

Átök höfðu legið niður mánuðum saman, þar til síðdegis þann 17. mars. Þá fór 

sprengjum að rigna yfir Donbass í Austur-Úkraínu, um 1.400 sprengjum sérhvern 

sólarhring. Yfirvöld í Lugansk og Donetsk (héruð í Donbass) fluttu rúmlega 100.000 

íbúa á brott. 

Svissneski leyniþjónustumaðurinn, Jacqus Baud (f. 1955), fyrrverandi ráðgjafi í Nató, 

hjá Sameinuðu þjóðunum og í svissneska hernum, hefur margsinnis reynt að benda á 

staðreyndir málsins, en talað fyrir daufum eyrum. Svo rammir eru hugfjötrarnir. 

Jacques dregur þá ályktun af atburðarásinni, að Vestrið láti sér ekki velferð 

Úkraínumanna fyrir brjósti brenna. Markmiðið sé að koma Rússum á kné.  Ég hvet 

lesendur eindregið til að lesa greinar hans og viðtöl á „greyzone“ og „postil.“ 

Átökin í Donbass komu einmitt í kjölfar yfirlýsingar Joseph Biden þann 21. mars á 

ráðstefnu viðskiptajöfra: „Það verður á þessum tímamótum (moment) að höfð verða 

stakkaskipti. Hin nýja heimsskipan er í bígerð og við munum verða í forsvari hennar. 

Við verðum að flykkja öðrum ríkjum í hinum frjálsa heimi að baki okkur.“ Í þessu ljósi 

má betur skilja, hversu keikur hann var, þegar hann spáði innrás Rússa í Úkraínu, 

„innan fáeinna daga.“ 



Yfirvöld í Kænugarði gáfu hermönnum sínum vilyrði fyrir landnámi í villta austrinu eins 

og bandarískir innflytjendur nutu í villta vestrinu. Viðleitni Rússa, Þjóðverja og Frakka, 

þ.e. Minsk samkomulagið, var virt að vettugi, að undirlagi Bandaríkjamanna og Breta. 

Jafnvel þótt íslenskum stjórnvöldum og bandarískum þyki Úkraínumönnum  renna 

blóðið til skyldunnar að berjast til síðasta karlmanns, svo verja megi lýðræði vort og 

frelsi, mótmæltu eitt hundrað úkraínskar mæður fórn sona sinna. Þær sjá á eftir 

drengjunum sínum. Forseti þeirra, Volodymyr Oleksandrovych Zelensky (f. 1978) 

bannar þeim að fara úr landi. Hann er nefnilega sammála Þórdísi Kolbrúnu Reykfjörð 

Gylfadóttur. 

Ungversk-bandaríski auðkýfingurinn, György Schwartz (f. 1930) eða George Soros, 

hvatti Evrópuríkin til að vígbúast til stríðs gegn Rússum og horfa ekki í aurinn. George 

er stór í sniðum, þegar peningar eru annars vegar. Evrópusambandið ætti að veita 

Úkraínumönnum 20 milljarða dala lán, sagði hann. „Aðildarþjóðir Evrópusambandsins 

heygja stríð og þær ættu að breyta í samræmi við það.“ 

Alþjóðagjaldeyrisvarasjóðurinn (International Monetary Fund) skyldi gera slíkt hið 

sama. 

Bandaríska leyniþjónustan hefur haft afskipti af stjórnmálum og þjóðlífi í Úkraínu frá 

lokum seinni heimsstyrjaldar. Hún sneið starfsemi sína að leyniþjónustu þýskra 

nasista og hélt sambandi við þá úkraínsku. Þegar bandarísk stjórnvöld byltu löglega 

kjörinni ríkisstjórn Úkraínu árið 2014, var gerð gangskör að því að vopnvæða 

Úkraínumenn og þjálfa her þeirra. Það gerðu einnig margar aðrar aðildarþjóðir Nató, 

þ.á.m. Norðmenn, sem hlutfallslega fjármagna stríðið u.þ.b. á pari við 

Bandaríkjamenn. Allt frá byltingunni hefur Nató haft stríðsmenn í landinu.  

Leikur Rússa og Vestur-Evrópuþjóða er býsna ójafn. Bandaríkin eru óumdeilanlega 

mesta stríðsríki veraldar. Þeir hafa í nógu að snúast við að halda heimsyfirráðum 

sínum. Bandarísku stríðsherrarnir hafa komið sér upp 750 herstöðvum í 80 löndum, 

enda eyða þeir meiri skattpeningum í hernað en þau tíu ríki samanlagt, sem næst 

þeim koma. Til samanburðar voru útgjöld til hernaðar í Rússlandi einn tíundi af þeim 

bandarísku árið 2018. Um 90% herstöðva á erlendri grundu eru bandarískar.  



Beiting kjarnavopna er hvorki Bretum né Bandaríkjamönnum framandi. Hinn 

skammlífi forsætisráðherra Breta, Liz Truss, sagðist í viðtali óhikað myndi beita 

kjarnavopnum. Í nýlegu stefnumótunarskjali Bandaríkjastjórnar, segir á þessa lund: 

Tilgangurinn með kjarnorkuvopnabúrinu er á fæla frá árásum, vernda bandamenn og 

vini – og má markmiðum Bandaríkjanna, ef fælingin dugar ekki til. Sömuleiðis segjast 

Rússar myndu gjalda líku líkt í þeim efnum. Beiting kjarnorkuvopna er síður en svo 

framandi leiðtogum Úkraínumanna. Hinn sísífrandi og betlandi forseti þeirra, hefur 

margoft beðið um slíka styrjöld.  

Úkraínski auðvaldurinn (ólígark) Petro Oleksiyovych Poroshenko (f. 1965), auðvaldur 

og fyrrum forsætisráðherra, sagði til að mynda: Við munum drepa Rússa hundruðum 

saman fyrir hvern úkraínskan hermann, sem fellur fyrir þeirra hendi. Hver og einn 

hryðjuverkamaður mun verða látinn sæta ábyrgð. Allir munu þeir fá makleg 

málagjöld. 

Kynsystir Hillary, Yulia Volodymyrivna Tymoshenko (f. 1960), úkraínskur auðvaldur og 

fyrrum forsætisráðherra, sagði að skilja ætti við sviðna jörð í Rússlandi og eyða átta 

milljónum Rússa í Úkraínu með kjarnorkuvopnum. (Júlía hefur reyndar þrætt fyrir að 

hafa tjáð sig um eyðingu Rússanna.) 

Ári eftir valdatöku Bandaríkjamanna (2015) í Úkraínu og skömmu fyrir andlát sitt, 

sagði hinn merki þýski rithöfundur og Nóbelsverðlaunahafi, Günter Grass (1927-

2015), að við stefndum eins og svefngenglar inn í nýja heimsstyrjöld. 

En það má enn eygja von. Skynsamir íbúar aðildarríkja Nató og Evrópusambandsins 

stíga nú á stokk og krefjast friðar. 

